
ҚАЗАҚТЫҢ ЕТТІ-ЖҮНДІ БИЯЗЫЛАУ ЖӘНЕ БУДАН
ҚОЗЫЛАРЫНЫҢ ӨСУІ

Ибраев Д., Шәуенов С., Исламов Е.

Қазақстанның ауыл шаруашылығы, оның ішінде қой шаруашылығы
дағдарыстың шыңынан өтіп, қой шаруашылығы өнімдерін (жүн, қой еті, қозы
еті) өндіру және өңдеу шикізатын дайындауда жаңа дамуын бастады. Қазіргі
уақытта республикамыздың әртүрлі жеке меншік шаруашылықтарында 16
млн. қой өсіріледі. Бұл көрсеткіш 1999 жылмен салыстырғанда 19,5% артқан.
Ал оның ішінде асылтұқымды қой басының үлесі 6%. ҚР АШМ
мамандарының есептері бойынша 2020 жылдың соңына қарай қой басы 25
млн. бастан асып түспек.

Әр мемлекет үшін халық санының өсуіне орай тұрғындарын азық-
түлікпен, оның ішінде әсіресе етпен толық қамтамасыз ету мәселе күрделі
сұраққа жатады. Егер әлемнің алдыңғы қатарлы елдерінде (АҚШ, еуропа
мемлекеттері) жан басына шаққанда 80 кг етпен астам қамтылса, кейбір
мемлекеттерде бұл көрсеткіш (Африка мемлекеттері) тек 20 кг ғана жетеді.
Мал шаруашылығын дамытуда әлеуеті жоғары Қазақстан статистикалық
мәліметтер бойынша адам басына 70 кг еттен өндіреді.

Елімізде алуан түрлі жайылымдарға бейімделген қой тұқымдарын өсіру
ғасырлар бойы жинақталған тәжірибенің арқасында қой шаруашылығын

әртүрлі өнімділік бойынша, оның ішінде етті-жүнді биязылау бағытында
кеңінен дамытуға зор мүмкіндік береді. Ірі жайылымды алқаптарда қой
шаруашылығы дамыған мемлекеттердің тәжірибесінде етті-жүнді биязылау
қой тұқымдары төлдегіштігі жоғары, әрі жас қой еті мен биязылау кроссбред
жүнін алу үшін өсіреді.

Қой шаруашылығының шалғай жайылым жағдайында өсірудің жетекші
интенсивтендіру факторы ретінде мал өнімділігінің генетикалық әлеуетін
жетілдіру болып табылады. Жоғары сапалы қой етін арнайы
мамандандырылған жылдам жетілетін қой тұқымдары береді. Басқа өнім
бағытындағы қойларға қарағанда олар азықтанған қорегін жылдам ақтайды.
Еліміздегі нарықтық экономика жағдайында мал басы мен өнімділігінің
кемуі, ет пен жүн бағасының арасындағы үйлеспеушіліктен қой
шаруашылығын шығынды салаға айналдырып, биязы және биязылау жүнді
қойлардың орнын етті, етті-майлы тұқымдары алмастырды.  Яғни қой етін
өндіру тиімді болса, ал терісі мен жүнін өңдеу шығынды болды. Сондықтан
Қазақстанның қой шаруашылығы саласындағы мамандардың басты мақсаты
– отандық етті тұқымды және типті қойларды шығару болды.



Әлемдік қой шаруашылығының даму үрдісі мен ауылшаруашылығы
өнімдері мен шикізатының нарықтағы экономикалық жағдайын ескеріп,
зерттеу жұмыстарын оңтүстік өңірде шу типті қазақтың етті-жүнді биязылау
қой тұқымының өнімділігін арттырып, жаңа етті типін шығаруда бағыт
алынған.

Ғылыми ізденіс жұмыстары Жамбыл облысы, Шу ауданы «Батай-Шу»
ЖШС шаруашылығы шу типті қазақтың етті-жүнді биязылау және олардан
туылған будан қозылардың екінші ұрпақтарына жүргізілді. Бұл үшін 2012
жылы жоғарыда аталған өңірдегі қойды асылдандыру шаруашылығында шу
типті қазақтың етті-жүнді биязылау саулықтарына шетелдік дорсет қой
тұқымы қошқарының криоконсервацияланған ұрықтарымен ұрықтанды-
рылған болатын. Алынған будан қозылар таза қанды серіктестерінен бірнеше
фенотиптік көрсеткіштер бойынша ерекшеленеді. Зерттеу нысаны ретінде
2012 жылы қазақтың етті-жүнді биязылау саулығынан туылған
1/2Дх1/2ҚЕЖБ еркек қозысы 2013 жылы, яғни 1 жыл 8 айлық қошқар кезінде
қолдан ұрықтандырылуға пайдаланылды. Будан қошқардың ұрықтандыру
алдындағы тірілей салмағы 75,6 кг, ал біржылдық кезіндегі жеке
бонитировкалау нәтижесі бойынша ұнамды типке жатты.

Қолдан цервикальды әдіспен ұрықтандырылуға алынған 1/2Дх1/2ҚЕЖБ
қошқарымен 213 таза қанды ҚЕЖБ саулықтары күзде ұрықтандырылды.

Көктемгі қоздату кезінде барлық жасанды әдіспен ұрықтандырылған
саулықтар арнайы бақылауда болды. 213 саулықтың 192 басы қоздап, 235
қозы алынды, яғни будан қошқармен ұрықтандырылған саулықтардың
төлдегіштігі 122,4% болды. Қоздаған саулықтар көктемде қоздату
технологиясына сәйкес қамыстан жасалған жылы қорада жеке-жеке
үйшіктерде ұсталды.

Қой тұқымын асылдандыру жұмыстарының шаруашылық және
биологиялық жағынан маңызды белгісі тірілей салмағы болып табылады.
Сондықтан будан және таза қанды қозылардың тірілей салмағы бойынша
салыстырмалы талдау жасау үшін олардың жаңа туған және 4-4,5 айлық
кезіндегі тірі салмақтары өлшенді (1-кесте).

1 кесте - Таза қанды және будан қозылардың тірілей салмақтары, кг

Көрсеткіштер ♀ ♂
ҚЕЖБ 1/4Дх3/4ҚЕЖБ ҚЕЖБ 1/4Дх3/4ҚЕЖБ

Туылған
кезде

Саны 120 128 110 107
Х±mx 4,0±0,08 4,4±0,12 4,4±0,07 4,9±0,26
Cv, % 9,5 12,4 11,36 13,14

Қозы
бөлген
кезде

(4-4,5 ай)

Саны 110 109 110 96
Х±mx 28,5±0,44 29,6±0,67 31,2±0,43 32,3±0,26
Cv, % 10,61 14,85 8,45 9,65

Тәуліктік орташа
салмақ қосуы, г

204,2 210,0 223,3 228,3

Таза қанды еркек және ұрғашы қозылардың туылған мерзімдегі тірі
салмағы, сәйкесінше 4,4±0,07 және 4,0±0,08 кг, ал ДхҚЕЖБ будан
қозылардың салмағы, сәйкесінше 4,9±0,26 және 4,4±0,12 кг болды, яғни



будан қозылардың туылған мерзімдегі тірі салмақтары таза қанды
қозылардан жоғарылау, 0,5-0,4 кг немесе 11,4 және 9,1%  аралығында болды.
Сонымен қатар таза қанды және будан қозылардың енелерін ему кезеңіндегі
тәуліктік салмақ қосымын анықтадық. Бұл көрсеткіш бойынша будан
қозылардың шамалы басымдылығы байқалды. Атап айтқанда таза тұқымды
еркек және ұрғашы тоқтылардың тәуліктік салмақ қосымы 223,3 және 204,2
грамм, яғни еркек будан қозылардан сәйкесінше 5,0 г немесе 2,2%, ұрғашы
будан қозылардан, сәйкесінше 5,8 г немесе 2,8% артық болды. Яғни будан
қозылардың тәуліктік салмақ қосымы таза тұқымды серіктестеріне қарағанда
шамалы жоғары болды. Салыстырмалы салмақ қосымы бойынша таза қанды
қозылар еркек және ұрғашы жыныстығы бойынша сәйкесінше 609,1 және
612,5%, ал будан қозылардың еркек және ұрғашы жыныстары бойынша
сәйкесінше 559,2 және 572,7% құрады. Демек жас будан қозылардың
азықтандыру және күтіп-бағу жағдайына ерекше көңіл бөлу қажет.

Зерттеу нәтижелері негізінде алынған көрсеткіштер бойынша
1/4Дх3/4ҚЕЖБ будан қозыларының туылған және енесінен айырған
мерзімдердегі тірілей салмақтары бойынша таза қанды серіктестерінен
айтарлықтай айырмашылық байқалмады. Керсінше, будан қозылардың 4-4,5
айлық мерзімдегі тәуліктік салмақ қосуы аздап болса да таза қанды қазақтың
етті-жүнді биязылау қозыларынан жоғарылау болды. Демек, будан
қозылардың өсіп-дамуына өсірілетін ортаның жайылымдық, азықтық
жағдайы теріс әсер етпеді, керсінше аталған жағдайларды жақсартқан
жағдайда олардың өсіп-дамуы жоғары деңгейде болу мүмкіндігі байқалды.
Мақалада келтірілген ізденіс жұмыстарының көрсеткіштері «Қазақтың етті-
жүнді биязылау қойларының жаңа етті типін жасау» тақырыбы бойынша
жүргізіліп жатырған зерттеу жұмысының бір бөлігі, ал негізгі ізденіс
жұмыстары жалғасуда.


